
Tempos de resistencia, 
tempos de loita
Nestes días iniciamos unha nova singradura no noso sindicato, non podemos esquecer que a exe-
cutiva elixida no anterior congreso e os que nos encargabamos das comarcas faciámolo partindo
dunha herdanza complexa, foron tempos duros nos que chegamos a bastantes conclusións que
deben marcar a andaina do sindicato nestes vindeiros catro anos.

PARECE QUE o panorama sindical está ultimamente
máis clarificado, non porque teñamos posibilidades para
poder negociar e asinar acordos; senón porque a administra-
ción ten a virtude de lograr poñernos de acordo a todos.

En primeiro lugar, non podemos estar satisfeitos con
soportar unicamente o peso da pancarta, tamén nos gustaría
asinar textos que beneficien os nosos dereitos laborais e ao
servizo público. Esta consellería non nolo puxo doado e
continua con esa teima. O Ministerio non deixa moito
marxe de manobra e o seu anteproxecto de lei (LOMCE)
leva camiño de ser a maior agresión ao ensino público da
historia da democracia, que causará efectos devastadores
dos que imos tardar décadas en recuperarnos. Presenta unha
reforma:
■ Ideolóxica, clasista, segregadora, sexista e sobre todo pri-

vatizadora. 
■ Da cobertura legal aos concertos nos centros que segre-

gan alumnado por sexos.
■ O Ministerio cede ás presións de determinados sectores

e inclúe unha materia alternativa á relixión e para progra-
mar a rede de centros introduce como elemento básico a
demanda social.

■ O galego que xa recibira un golpe mortal co Decreto de
Plurilingüísmo, volve ser atacado.

■ Converte o sistema educativo nunha carreira de obstácu-
los para o alumnado, sobre todo o que máis dificultade de
aprendizaxe ten.

■ Retrocede no funcionamento democrático dos centros,
convertendo o Consello Escolar nun órgano meramente
consultivo.

■ Desvía un número importante de alumnado a unha FP
descafeinada e encamiñada exclusivamente a tiralos a un
mercado laboral desregulado no que van ser man de obra
barata e con escasa cualificación.

Sendo moi importante o que di o anteproxecto non o é
menos o que cala, en ningún momento se fala de:
◆ Atención á diversidade.
◆ Equidade.
◆ Igualdade de oportunidades.
◆ Atención individualizada do alumnado.
◆ Baixada de rateos.

◆ Redución de horas lectivas aos docentes.
◆ Fomento da relación das familias coa escola.

Estes si serían factores que influirían realmente nas taxas
de abandono e fracaso escolar.

O PP realmente non quere facer unha reforma que
mellore a calidade do sistema educativo, quere facer o seu
sistema educativo para desde a escola implantar o seu mode-
lo social.

Falando do futuro, desgraciadamente quédanos a resis-
tencia, recuperar forzas, evitar máis recortes e sobre todo
que a calidade do Ensino non se deteriore. En Galicia, debe-
mos fortalecer a relación coas ANPAS pois é positivo para a
escola. O mesmo poderiamos dicir das relacións con as aso-
ciacións xuvenís e de estudantes, necesitamos entrar nos
seus centros antes de que eles entren nos postos de traballo
ou nas filas do paro, é necesario chegar a eses colectivos.

Os tempos son complicados , son tempos de militancia e
loita, pero a ilusión é moita e lograremos co esforzo de
todos saír vitoriosos destes envites que parecen facer naufra-
gar o noso sistema educativo e a nosa sociedade. Debémos-
llo a todos os que formaron e forman parte deste proxecto,
pero sobre todo ás xeracións vindeiras.

